
 

Sindku : Avv. Dean Hili   Viċi Sindku : Raymond Lanzon 
Kunsilliera : Mark Causon, Charles Cesare u Désirée Vella Brincat 

Segretarju Eżekuttiv : Kevin Borg 

 

   
MINUTI 

 
Laqgħa tal-Kunsill Lokali Pembroke 

 
 

SEBA’ LEĠISLATURA 
 
 
Laqgħa Numru 16/2018 (Laqgħa tal-lokalita’) 
 
 

It-Tlieta 4 ta’ Diċembru, 2018 
 
 
Il-Kunsill Lokali Pembroke ltaqa’ fl-Uffiċċju Amministrattiv tiegħu li jinsab fl-indirizz Triq 
Alamein, Pembroke, fis-6.00 ta’ wara nofsinhar. 

PREŻENTI:  

Dean Hili – Sindku 
Raymond Lanzon – Viċi Sindku 
Charles Cesare – Kunsillier 
Désirée Vella Brincat - Kunsillier 

ASSENTI b’APOLOĠIJI (Skont Ordni Permanenti 14A (3): 

Mark Causon – Kunsillier (Dok. 1) 

ASSENTI 

Ħadd 

UFFIĊJAL PREŻENTI: 

Kevin Borg – Segretarju Eżekuttiv 
L-Avv. Peter Fenech – Avukat tal-Kunsill 
Joseph Saliba – Perit tal-Kunsill 
Romina Perici Ferrante – Accountant tal-Kunsill 
Raphael Carabott – Contracts Manager 
Numru ta’ residenti (Dok. 2)  

Minuti 

Is-Sindku Dean Hili ppresjeda l-laqgħa. 

 

16.1 Qari tal-ittri ta’ apoloġiji. 

16.1.1 Is-Sindku Dean Hili nforma lill-Kunsill li l-Kunsillier Mark Causon kien talab li 
jiġi skużat minħabba li kien imsiefer fuq xogħol. Il-kelliem ippropona li l-
Kunsill jaċċetta din l-ittra t’apoloġija. (Dok. 1) 

16.1.2 Il-Viċi Sindku Raymond Lanzon issekonda. 

16.1.3 Il-Kunsill qabel unanimament. 

 

16.2 Rapport ta’ ħidma għas-sena 2018. 

16.2.1 Is-Sindku Dean Hili ppreżenta r-rapport ta’ ħidma għas-sena 2018. (Dok. 3) 

 

16.3 Estimi Finanzjarji 2019. 

16.3.1 Is-Sindku Dean Hili stieden lill-Accountant tal-Kunsill Mrs. Romina Perici 
Ferrante biex tagħti spjega tal-Estimi Finanzjarja għas-Sena 2019. (Dok. 4) 

 

16.4 Mistoqsijiet u suġġerimenti. 

16.4.1 Is-Sindku Dean Hili talab lir-residenti biex iressqu l-ilmenti u s-suġġerimenti 
tagħhom. 

16.4.2 Is-Sur Edmond Sciberras ilmenta li fi Triq Bice Mizzi Vassallo qed ikun hemm 
persuni li jipparkjaw bl-addoċċ speċjalment waqt il-ħinijiet tad-dħul u ħruġ tat-
tfal tal-iskola. Is-sinjur ilmenta li l-Uffiċjali tal-Komunità’ qatt ma jkunu fuq il-
post inkluż li hemm tabella tar-residential parking hija mgħottija bis-siġar. 
Staqsa ukoll jekk huwiex possibbli li l-ġbir tat-tankijiet tas-separazzjoni tal-
iskart li qed iqassmu Wasteserv, jitqassmu mill-lokal ukoll 

16.4.3 Il-Kunsillier Charles Cesare rrimarka li dawn ir-reċipjenti jistgħu jinġabru ukoll 
mill-faċilita’ tal-Magħtab. 

16.4.4 Is-Sindku Dean Hili rrimarka li l-Kunsill għamel u ser ikompli jagħmel 
pressjoni mal-LESA biex tiżdied ir-ronda. Dwar il-kontenituri ta’ Wasteserv, 
irrimarka li l-Kunsill qed jikkomunika ukoll mal-Kunsill Lokali Swieqi dwar il-
possibilità li Wasteserv jipprovdu servizz mill-Pembroke P&R. 

16.4.5 Is-Sur Joe Grech staqsa jekk huwiex possibbli li tiġi rranġata l-bankina ta’ 
Triq Alamein. 

16.4.6 Is-Sindku Dean Hili rrimarka li l-Kunsill diġà approva li din ser tiġi rranġata u 
bħalissa l-Kunsill qed jara kif l-aħjar tista’ ssir. 

16.4.7 Is-Sur Louis Zarb staqsa fejn jista’ jivverifika kif għandu jissepara l-iskart. 

16.4.8 Il-Kunsillier Charles Cesare irrakkomanda li s-sinjur jikkomunika ma’ 
Wasteserv. 

16.4.9 Is-Sinjura Mary Salafia staqsiet jekk fuq is-sit Natura2000 huwiex ser 
jitkompla l-fence fejn qed isir l-abbuż. Staqsiet ukoll dwar il-ġbir ta’ bozoz 
użata u mediċina u jekk dawn jistgħux jinġabru mill-Kunsill. 

16.4.10 Is-Sindku Dean Hili rrimarka li dwar il-fence tas-sit Natura2000 ix-xogħol 
għadu għaddej u hemm proċess biex kull aċċess fuq is-sit jingħalaq. 
Irrimarka li dwar il-mediċina ser ikunu jistgħu jagħmlu użu mill-bins li suppost 
ser jitqassmu fil-futur ukoll minn Wasteserv. Dwar il-bozoz irrimarka li 
għandhom jiġu depożitati fis-civic aminity site. 

16.4.11 Is-Sur Joe Vella Brincat staqsa għala l-grada li twaħħlet biex jingħalaq l-
aċċess fuq iż-żona Natura2000 off Triq Dun Amabile Sisner, ma saritx eżatt 
wara l-kamra tad-dawl, fejn kien ikun ferm aħjar. 

16.4.12 Is-Sindku Dean Hili irrimarka li x-xogħol sar mill-AFM u mhux mill-Kunsill. 

16.4.13 Is-Sur Raphael Cauchi irrimarka li l-problema ta’ parking bl-addoċċ hija ukoll 
fi Triq il-President Anton Buttiġieġ, liema problema hija matul il-ġurnata 
kollha, filgħodu minħabba l-iskejjel u filgħaxija minħabba l-attivitajiet li 
jorganizzaw fl-iskola sports. Irrimarka l’illum stess kien hemm l-Uffiċjali tal-
Komunità u m’għamel xejn. Irrakkomanda li l-Kunsill jikkomunika ma’ skola 
sport biex jagħmlu użu mis-sit tal-Pembroke P&R. 

16.4.14 Is-Sindku Dean Hili irrimarka li l-Kunsill ħa nota tal-kumment. 

16.4.15 Is-Sinjura Miriam Gauci ilmentat li d-dawl ta’ Site A5 – A11 Triq Pietru 
D’Armenia dejjem ikun mitfi. 

16.4.16 Is-Segretarju Eźekuttiv Kevin Borg irrimarka li jkun mitfi jekk il-floodlights 
temporanja li hemm fuq il-bjut jagħtu għal isfel ikunu ntfew mir-residenti 
stess. 

16.4.17 Il-laqgħa ntemmet fis-7.00pm u ġiet aġġornata għat-18 ta’ Diċembru 2018 fil-
5:30pm. 

Konfermati, llum 18 ta’ Diċembru, 2018 

 

 

 

 

IFFIRMATA IFFIRMATA 
Avv. Dean Hili Kevin Borg 
Sindku Segretarju Eżekuttiv  
 
 










































